
	सुमेरपुर, जिला पाली (राजस्थान) – 306902
	सेवा में,
	माननीय प्रधानमंत्री श्री नरेन्द्र मोदी जी,
	भारत सरकार,
	नई दिल्ली।
	विषय: राजस्थान के पाली जिले के सुमेरपुर शहर की घनी आबादी एवं मुख्य बाजार में संचालित पटाखा दुकानों को शहर से बाहर सुरक्षित स्थान पर स्थानांतरित करवाने, पटाखों के भंडारण तथा लाइसेंस जारी करने की प्रक्रिया की उच्चस्तरीय जांच करवाने एवं जनसुरक्षा हेतु तत्काल आवश्यक आदेश प्रदान करने बाबत।
	परम आदरणीय प्रधानमंत्री महोदय,
	सादर प्रणाम।
	महोदय, हम राजस्थान के पाली जिले के सुमेरपुर शहर के आम नागरिक अत्यंत विनम्रता एवं गंभीर चिंता के साथ आपके समक्ष एक महत्वपूर्ण जनसुरक्षा संबंधी विषय प्रस्तुत कर रहे हैं।
	सुमेरपुर शहर मारवाड़ एवं गोडवाड़ क्षेत्र का प्रमुख व्यापारिक केंद्र है। यहां प्रतिदिन आसपास के अनेक गांवों से हजारों नागरिक व्यापार, खरीदारी एवं अन्य आवश्यक कार्यों के लिए आते हैं। शहर के मुख्य बाजार में भैरू चौक से गांधी मूर्ति तक का मार्ग अत्यंत व्यस्त एवं कई स्थानों पर संकरा है। इस मार्ग के दोनों ओर व्यापारिक प्रतिष्ठान, दुकानें एवं आवासीय भवन स्थित हैं।
	महोदय, दीपावली के अवसर पर इसी घनी आबादी वाले मुख्य बाजार में पटाखों की दुकानें संचालित की जाती हैं। त्योहार के दौरान बाजार में अत्यधिक भीड़ होने के कारण पटाखों की बिक्री एवं भंडारण से किसी गंभीर अग्निकांड की आशंका बनी रहती है।
	बाजार की संकरी सड़कें, आसपास स्थित आवासीय भवन, बड़ी संख्या में आने वाले ग्रामीण नागरिक तथा आपातकालीन परिस्थितियों में दमकल एवं राहत वाहनों की पहुंच संबंधी कठिनाइयां इस विषय को और अधिक गंभीर बनाती हैं।
	शेष अगले पृष्ठ पर…

	महोदय,
	स्थानीय नागरिकों में इस बात को लेकर भी गंभीर चिंता है कि पटाखों की दुकानों के लिए लाइसेंस जारी करने से पूर्व संबंधित अधिकारियों द्वारा वास्तविक स्थलीय निरीक्षण एवं सुरक्षा व्यवस्थाओं का पर्याप्त सत्यापन किया जाता है अथवा नहीं।
	हमारा विनम्र निवेदन है कि वर्तमान एवं पूर्व वर्षों में जारी किए गए पटाखा बिक्री एवं भंडारण संबंधी लाइसेंसों की निष्पक्ष उच्चस्तरीय जांच करवाई जाए। जांच में विशेष रूप से यह सुनिश्चित किया जाए कि अनुमति प्रदान करने से पहले संबंधित स्थान की वास्तविक स्थिति, आबादी, अग्निशमन व्यवस्था, सुरक्षित दूरी, आपातकालीन मार्ग एवं भंडारण की परिस्थितियों का समुचित परीक्षण किया गया था।
	यदि किसी भी स्तर पर बिना उचित निरीक्षण अथवा सुरक्षा मानकों की अनदेखी करते हुए अनुमति जारी की गई हो, तो संबंधित अधिकारियों की जिम्मेदारी निर्धारित कर आवश्यक कार्रवाई की जाए।
	महोदय, स्थानीय नागरिकों को यह आशंका भी है कि कुछ स्थानों पर दुकानों के अतिरिक्त आसपास के भवनों, कमरों अथवा गोदामों में पटाखों का भंडारण किया जा सकता है। अतः ऐसे सभी संभावित भंडारण स्थलों की भी निष्पक्ष एवं आकस्मिक जांच करवाई जाना जनहित में अत्यंत आवश्यक है।

	परम आदरणीय प्रधानमंत्री जी,
	हमारा उद्देश्य किसी व्यापारी के वैध व्यवसाय में बाधा उत्पन्न करना नहीं है। हमारा एकमात्र उद्देश्य सुमेरपुर शहर के नागरिकों, व्यापारियों, महिलाओं, बच्चों, बुजुर्गों तथा आसपास के गांवों से आने वाले हजारों लोगों के जीवन एवं संपत्ति की सुरक्षा सुनिश्चित करवाना है।
	हमारा विनम्र आग्रह है कि सुमेरपुर शहर की घनी आबादी, मुख्य बाजार एवं आवासीय क्षेत्रों में पटाखों की दुकानों के संचालन की अनुमति न देकर समस्त पटाखा दुकानों के लिए शहर से बाहर सुरक्षित एवं उपयुक्त स्थान निर्धारित करवाया जाए।
	इससे पटाखा व्यापारियों को भी व्यवस्थित रूप से व्यवसाय करने का अवसर मिलेगा तथा शहर की आम जनता को संभावित अग्निकांड के खतरे से राहत मिल सकेगी।
	क्रमशः पृष्ठ–3

	माननीय प्रधानमंत्री महोदय से हमारी विनम्र प्रार्थनाएं

	सुमेरपुर नागरिक सुरक्षा एवं जनहित मंच


